Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 17eg o Awst 2010, yn Y Sefydliad Coffa, Llanrug.
1. Croesawodd GH bawb i’r cyfarfod. 
2.
Yn bresennol: Cyngh. Goronwy Hughes (GH), Cyngh. Avril Jones (AJ), Cyngh. Eryl Roberts (ER), Cyngh. Alan Pritchard (AP), Cyngh. Clifford Williams (CW), Cyngh. Meirwen Lloyd (ML), Cyngh. Brian Jones (BJ), Cyngh. Hefin Jones (HJ) ac Emma Williams (clerc). 

Ymddiheuriadau: Cyngh. Derfel Jones (DJ), Cyngh. Nan Humphreys (NH), Cyngh. Delyth Tomos (DT), Cyngh. Rhian Thomas (RhT) a’r Cyngh. Meryl Green (MG).
3.
Datgan Buddiant Personol: I’w datgelu fel y maent yn codi.
4.
Cadarnhau Cofnodion:. Cadarnhawyd cofnodion Gorffennaf. Cynnigwyd gan AP ac eilwyd gan AJ. 
5.
Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Dywedwyd fod y pamffledi llwybrau bron a chael eu postio i gyd. Dywedodd pawb fod yr ymateb i’r pamffledi wedi bod yn bositif iawn hyd yma.
· Dywedodd ER nad yw dŵr yn casglu ar wyneb y ffordd ar gyffordd Ffordd Glanmoelyn a Ffordd Glanffynnon bellach.
· Dywedodd ER fod coeden yn tyfu i’r ffordd ar bont Pontrug ac un arall ar bont Crawia.
· Gofynnodd ML os oedd y Cyngor am blanu Cennin Pedr eleni. Penderfynwyd y byddai’r Clerc yn cysylltu gyda chwmni ‘Really Welsh’a phrynu swm o fylbiau a sydd i’w cael am y pris a dalwyd llynedd.Penderfynwyd y dylid gwneud hyn cyn y cyfarfod nesaf a phenderfynu yr adeg honno ble i’w planu.
6.
Cynllun Trefi Taclus, Cwm y Glo: Dywedodd AP fod ffens wedi cael ei fandaleiddio yn y parc dros y penwythnos ond ei bod wedi ei thrwsio erbyn dydd Llun. Roedd llawer yn gwneud sylwadau positif iawn am y parc. Penderfynwyd ysgrifennu i ddiolch i Robin Vaughan a Menter Fachwen yn diolch iddynt am eu cymorth gyda’r prosiect hwn.
7  Caeau chwarae Llanrug: Nant y Glyn a Glanmeolyn: Dywedodd y Clerc fod GL Jones wedi gyrru cynllun o’r gwaith i’w wneud yng Nglanmoelyn ac y byddai yn ei ddosbarthu yn y cyfarfod nesaf. Trafodwyd y broblem dŵr ym mhendraw y cae eto gan ddweud ei fod yn fwy o flaenoriaeth bellach oherwydd y byddai mwy o blant yn defnyddio’r cae ar ôl i’r gwaith gael ei wneud. 
Trafodwyd y ffordd wedyn. Dywedodd HJ ei fod yn bryderus iawn am y ffordd, rhag ofn i blant gael eu taro gan geir. Penderfynwyd y byddai’r clerc yn cysylltu gyda’r Adran Priffyrdd i geisio cael cyfarfod safle er mwyn iddynt arolygu diogelwch y safle. Dywedodd HJ a GH y byddent yn hapus i fynychu ar ran y Cyngor.

Trafodwyd biniau cae Nant y Glyn. Roedd y bin y tu fewn i’r cae wedi cael ei falu. Holodd GH a fyddai yn well cael bin newydd a’i roi y tu allan i’r cae fel y byddai Cyngor Gwynedd yn ei wagio. Cafodd hyn ei gefnogi gan ER. Roedd yn rhaid ceisio gwella’r sefyllfa gan fod erthygl wedi bod yn y papur yn ddiweddar gyda Llewod Llanrug yn cwyno am y gwydrau yn y cae..

Dywedodd CW ei fod wedi cael gair gyda thrigolion 51 Nant y Glyn a oedd wedi datgan fod y sefyllfa llawer iawn yn well ar ôl i’r Cyngor symud y fainc yn y cae oddi wrth cefn eu tŷ.

Penderfynwyd i symud y bin oddi yno a rhoi un arall tu allan i’r cae. Penderfynwyd gwneud arwydd ‘Dim ysbwriel’ dwyieithog i’w rhoi i fyny yn Nant y Glyn, Glanmoelyn a Cwm y Glo. Dywedodd GH y byddai yn drafftio rhywbeth. 
8.
Llwybrau Cyhoeddus: Dywedodd GH fod nôs Fercher, 8fed o Fedi yn cael ei gynnig fel y noson i lansio’r pamffledi. Byddai hyn yn y Sefydliad Coffa. Dywedodd y clerc y byddai yn cysylltu gyda phawb os na fyddai’r noson ar yr 8fed ac y byddai yn cysylltu gyda Gareth Roberts am drefniadau lluniaeth y noson. Dywedodd AJ a ML y byddent yn helpu gyda hyn ar y noson.
9. Cynllunio: Nodwyd y ceisiadau canlynol a gafodd eu caniatau/gwrthod gan y Cyngor

      Sir a drafodwyd gan y Cyngor Cymuned mewn cyfarfodydd blaenorol:

CANIATAU:

· C09A/0363/23/LL: Trosi cyn addoldy i greu dau annedd – Capel Hermon, Ffordd yr Orsaf, Llanrug. 
GWRTHOD:

· Dim.

Ceisiadau o’r newydd:

· C10A/0214/23/MG: Cais materion a gadwyd yn ôl i adeiladu dau dŷ a modurdai cysylltiol a mynedfa newydd – llain o dir cyfagos i Pen y Buarth, Llanrug – Dim gwrthwynebiadn- ER, CW.
· C10A/0183/23/LL: Cais i ddymchwel yr estyniad presennol a chodi estynniadau pellach ar yr annedd a chodi adeilad allanol ar gyfer storio a gweithgareddau hobi – Cae Rhydau, Pontrug. Diffyg gwybodaeth i wneud penderfyniad – angen mwy o wybodaeth am yr hobi. Pryderus am beth sydd wedi digwydd yn y gorffennol ar y safle a bod y ffordd yno mor gul.
10.
Cyllideb:
(a)Taliadau:
GW Jones – Mehefin(2)
100925               £340.00

DL Owen – Llwybrau 2010
100926            £1,020.00
GW Jones  – Mehefin(1)
100927
   £402.00

DW Lewis – Mehefin

100928
   £400.00

Llanrug United

100929
   £650.00

GW Jones – Gorffennaf(1)
100930
   £340.00
DL Owen – Llwybr Ogwen
100931                 £65.00

Cloau newydd i NYG

100932
     £15.78

Idris Morris – Chwynladdwr
100933
     £41.71

Siec wedi ei diddymu

100934


Gareth Roberts – Pamffledi
100935
£2,390.00

Gwasg Dwyfor

100936
£1,572.00

DI Jones – Cae Cwm y Glo
100937
   £700.00
 





            £7,936.49

(b)Derbyniadau: 
Llog cyfrif cadw
 
    
              £0.94



Incwm Angladdau



£50.00




Llog Pwll Moelyn



  £4.36










£55.30
(c) Ceisiadau am gymorth: Dim.
(ch) Adroddiad Ariannol: Cyflwynodd y Clerc yr adroddiad am y mis. Dywedodd y byddai yn cynhyrchu adroddiad yn erbyn y gyllideb erbyn cyfarfod Medi.
11.
Y Fynwent:

i. Diogelwch – Cytunwyd i dalu £40 i Hefin Pritchard am ei waith yn y fynwent gan fod hyn yn bris rhesymol iawn. Dywedywd fod Cyngor Gwynedd am drwsio giat y fynwent. Dywedodd ML fod un giat yn bigog yn y fynwent, dywedodd HJ y byddai yn mynd yno i’w gweld.
ii.
Cyffredinol: Dywedywyd y byddai’r gwaith i wneud cynllun o’r beddi ynparhau pan fydd y tywydd yn gwella. Dywedodd HJ ei fod dal mewn trafodaethau gyda Chyngor Gwynedd am anfoneb i wagio’r biniau – mae’r broblem yn codi gan fod swyddfeydd Caernarfon a Phwllheli yn nghytuno am y swm dylai’r Cyngor ei dalu.
     iii.
Incwm Angladdau – £50.
13.
Heddlu: Dywedwyd nad oedd llawer o gefnogaeth i’w gael gan yr Heddlu. Holodd ML os y byddai’r Cynghorwyr yn cael budd o ymweld â Bae Colwyn er mwyn cael gweld sut mae’r Heddlu yn delio gyda’r galwadau maent yn eu derbyn gan y cyhoedd.
14.
Materion gan y Cynghorwyr: 
· Penderfynwyd cysylltu gyda BT am y ciosg yn Tan y Coed. Roedd wedi cael ei fandaleiddio eto ac efallai y byddai ei newid i giosg cerdyn yn unig yn atal fandaliaeth eto.
· Dywedodd CW fod adeilad fel tŷ yn cael ei adeiladu yng nghefn Bryn Llan ger yr Eglwys. Penderfynwyd adrodd hyn i’r adran Gynllunio.
· Holodd y Clerc os y buasai yn cael gofyn wrth Gareth Roberts am ddylunio papur swyddogol i’r Cyngor. Cytunwyd i ofyn wrtho.
· Dywedodd CW fod dwy wal wedi dymchwel ar hyd llwybr Tan y Coed. Dywedodd BJ y byddai yn mynd yno i weld hyn.
· Cytunwyd gofyn i Mr Dafydd Owen i dorri eithin ar lwybr Gelliod.
14.
Cofrestr Materion Agored: 

15.
     Gohebiaeth:

(a) Oddi wrth Cyngor Gwynedd:

Adran Rheoleiddio:

· Gorchymyn cynllunio gwlad a thref – Dolgynfydd Uchaf, Pontrug: Wedi cael caniatad cynllunio,ond nifer o amodau ynghwlm.

· Arwyddion cyflymder rhyngweithiol.

(b) Eraill:

(i)
Adroddiad Blynyddol Cymdeithas Tai Eryri.

(ii) 
Gwahoddiad i gynhadledd Partneriaeth Tai Gwynedd 2010: 10fed o Fedi, Techniwm Cast, Parc Menai, Bangor am 10y.b. 

(iii)
Gwahoddiad i lansiad swyddogol tlws Gŵyl Cerdd Dant Glannau Menai – Neuadd Hugh Owen, Y Ganolfan Rheolaeth, Prifysgol Bangor; Nos Fawrth 14eg o Fedi am 6.30y.h.

(iv) Cynulliad Cenedlaethol: Adroddiad Blynyddol 2009-10 Cynllun Partneriaeth Llywodraeth Leola r gael ar wefan y Cynulliad.

(v) Anfoneb Dylan Iestyn Jones – Cae chwarae Cwm y Glo £700 – (wedi ei dalu eisioes yn dilyn caniatâd gan y Cynghorwyr yng nghyfarfod Gorffennaf).
(vi) Delweddau Gareth Roberts – Anfoneb £2,390 -(wedi ei dalu eisioes yn dilyn caniatâd gan y Cynghorwyr yng nghyfarfod Gorffennaf).
(vii) GW Jones – Anfoneb Gorffennaf £365. Cytunwyd i dalu’r anfonebion cyn y cyfarfodydd cyn belled a’u bod o fewn y gyllideb.
(viii) DW Lewis – Anfoneb am £400 – Gwair Gorffennaf 2010. Cytunwyd i’w thalu.
(ix) No Need for Nuclear – Saesneg yn unig.

(x) Anfoneb Gwasg Dwyfor am y pamffledi £1,572 (wedi ei dalu eisioes yn dilyn caniatâd gan y Cynghorwyr yng nghyfarfod Gorffennaf).
(xi) Llythyr gan Carl Sargeant AM – Y gweinidog dros Gyfianwnder Cymdeithasol a Llywodraeth Leol: Diweddariad ar y mesur i gryfhau rôl Cynghorau tref a chymued. Dywedodd BJ eu bod yn adolygu pwerau cynghorau lleol. Nid oedd dim pendant wedi ei benderfynu ar hyn o bryd.
(xii) Cynulliad Cenedlaethol – Ymgynghoriad ar y mesur a gyfeirir ato uchod.

(xiii) Un Llais Cymru – Gwenllian Owen wedi gadael ei swydd.

17.
Materion Eraill:

Dim.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 21ain o Fedi, 2010, Ysgol Gynradd Cwm y Glo.

